SENTENZA TAL-14.5.2009 — KAWZA C-34/08
SENTENZA TAL-QORTI TAL-GUSTIZZJA (L-Ewwel Awla)
14 ta’ Mejju 2009 *

Fil-Kawza C-34/08,

li ghandha bhala suggett talba ghal decizjoni preliminari skont I-Artikolu 234 KE,
imressqa mit-Tribunale ordinario di Padova (l-Italja), permezz ta’ decizjoni tat-
23 ta’ Jannar 2008, li waslet fil-Qorti tal-Gustizzja fit-28 ta’ Jannar 2008, fil-procedura

Azienda Agricola Disaro Antonio et

\B)

Cooperativa Milka 2000 Soc. coop. arl,

fil-prezenza ta’:

Azienda Agricola De Agostini Lorenzo,

* Lingwa tal-kawza: it-Taljan.

AZIENDA AGRICOLA DISARO ANTONIO ET

IL-QORTI TAL-GUSTIZZJA (L-Ewwel Awla),

komposta minn P. Jann, President tal-Awla, M. Ilesi¢ (Relatur), A. Borg Barthet,
E. Levits u J.-J. Kasel, Imhallfin,

Avukat Generali: V. Trstenjak,
Registratur: L. Hewlett, Amministratur Principali,

wara li rat il-procedura bil-miktub u wara s-seduta tal-15 ta’ Jannar 2009,

wara li kkunsidrat l-osservazzjonijiet ipprezentati:

— ghal Azienda Agricola Disaro Antonio e, minn P. Chiarelli u A. Cimino, avvocati,

— ghall-Kummissjoni tal-Komunitajiet Ewropej, minn H. Tserepa-Lacombe u
D. Nardi, bhala agenti,

— ghall-Kunsill tal-Unjoni Ewropea, minn M. Moore, A. Vitro u G. Castellan, bhala
agenti,

wara li semghet il-konkluzjonijiet tal-Avukat Generali, ipprezentati fis-seduta tat-
3 ta’ Marzu 2009,

taghti l-prezenti

Sentenza

It-talba ghal de¢izjoni preliminari tirrigwarda 1-validita tar-Regolament tal-Kunsill (KE)
Nru 1788/2003, tad-29 ta’ Settembru 2003, li jistabbilixxi taxxa fil-qasam tal-halib u
l-prodotti mill-halib (GU Edizzjoni Specjali bil-Malti, Kapitolu 3, Vol. 40, p. 391), fid-
dawl tal-ghanijiet tal-politika agrikola komuni elenkati fl-Artikolu 33(1) KE kif ukoll
fid-dawl tal-principji ta’ nondiskriminazzjoni u ta’ proporzjonalita.

Din it-talba giet ipprezentata fil-kuntest ta’ kawza bejn il-kumpanniji Azienda Agricola
Disard Antonio et u Cooperativa Milka 2000 Soc. coop. arl (iktar ’il quddiem
“Cooperativa Milka”), dwar il-kontestazzjoni ta’ dejn dwar it-taxxa dovuta mill-
imsemmija kumpanniji ghas-snin tal-halib 1995/1996 sa 2003/2004 u dawk segwenti.

I1-kuntest guridiku

Minhabba li baga’ jkun hemm zbilan¢ bejn il-provvista u d-domanda fil-qasam tal-
halib, ir-Regolament tal-Kunsill (KEE) Nru 856/84, tal-31 ta’ Marzu 1984, li jemenda
r-Regolament (KEE) Nru 804/68 dwar l-organizzazzjoni komuni tas-swieq fil-qasam
tal-halib u tal-prodotti mill-halib (GU L 90, p. 10), stabbilixxa skema ta’ taxxa
fl-imsemmi gqasam li hija dovuta fir-rigward ta’ kwantitajiet tal-halib li jagbzu kwantita
ta’ referenza li ghandha tigi determinata.

Din l-iskema bdiet fit-2 ta’ April 1984. Hija giet estiza diversi drabi u, ghall-ahhar darba,
permezz tar-Regolament Nru 1788/2003, sal-31 ta’ Marzu 2015.

Skont il-premessa 3 tal-imsemmi regolament, l-ghan ewlieni tal-iskema ta’ taxxa huwa,
essenzjalment, li jitnaqqas l-izbilanc¢ bejn il-provvista u d-domanda ghall-halib u ghall-
prodotti mill-halib kif ukoll li jitnaqqsu l-eccessi strutturali li jirrizultaw minn dan
l-izbilanc.

II-premessa 5 tar-Regolament Nru 1788/2003 tistabbilixxi, b’'mod partikolari, li
l-produtturi huma responsabbli ghall-hlas lill-Istat tal-kontribuzzjoni taghhom ghat-
taxxa dovuta minhabba s-semplici fatt li jkunu qabzu l-kwantita disponibbli taghhom.

Skont il-premessa 22 ta’ dan ir-regolament, I-ghan ewlieni tal-imsemmija taxxa huwa li
jigi rregolarizzat u stabbilizzat is-suq tal-prodotti mill-halib, b’tali mod li d-dhul minn
din it-taxxa jintuza sabiex tkun iffinanzjata n-nefqa fil-qasam tal-halib.

Skont I-Artikolu 1(1) tal-imsemmi regolament, il-kwantitajiet ta’ referenza nazzjonali
annwali huma stabbiliti ghal kull Stat Membru fl-Anness 1 tieghu. Skont 1-Artikolu 1
(3), l-imsemmija kwantitajiet jistghu jkunu rriveduti fid-dawl tas-sitwazzjoni generali
fis-suq u tal-kundizzjonijiet partikolari li jkun hemm f’uhud mill-Istati Membri.

Bapplikazzjoni tad-dispozizzjonijiet maghquda tal-Artikoli 1(2) u 6 tar-Regolament
Nru 1788/2003, il-produtturi tal-halib ghandhom jinghataw kwantitajiet ta’ referenza
individwali li t-total taghhom ma jagbizx il-kwantita ta’ referenza nazzjonali. Jekk
il-kwantita ta’ referenza nazzjonali tinqabez, l-Istat Membru kkoncernat ghandu, skont
l-Artikolu 3(1) tal-imsemmi regolament, ihallas lill-Komunita Ewropea taxxa li
l-ammont taghha jiddependi mid-daqs ta’ dan l-eccess.

Skont 1-Artikolu 4(1) ta’ dan ir-regolament, l-imsemmija taxxa ghandha tkun diviza
kollha kemm hi bejn il-produtturi li jkunu wasslu sabiex jinqabzu l-kwantitajiet ta’
referenza nazzjonali u, skont I-Artikolu 4(2), din it-taxxa hija dovuta mill-produtturi
minhabba s-semplic¢i fatt li jkunu qabzu l-kwantitajiet ta’ referenza disponibbli
taghhom.

L-Artikolu 6(5) ta’ dan ir-regolament essenzjalment jipprovdi li l-kwantitajiet ta’
referenza individwali ghandhom jinbidlu, meta jkun xieraq, ghal kull wiehed mill-
perijodi ta’ tnax-il xahar ikkoncernati.

L-Artikolu 11(1) tar-Regolament Nru 1788/2003 essenzjalment jipprovdi li x-xerrejja
ghandhom ikunu responsabbli sabiex jigbru, minghand il-produtturi, il-kontribuz-
zjonijiet dovuti minghand dawn tal-ahhar minhabba t-taxxa u ghandhom ihallsu lill-
entitd kompetenti tal-Istat Membru l-ammont ta’ dawn il-kontribuzzjonijiet li huma
jkunu naqqgsu mill-prezz tal-halib imhallas lill-prodotturi responsabbli ghall-kwanti-
tajiet zejda jew, fin-nuqqas ta’ dan, li jkunu gabru b’'mezzi ohra xierqa.

Skont 1-Artikolu 22 ta’ dan ir-regolament, it-taxxa ghandha titqgies bhala intervent intiz
sabiex jigu rregolarizzati s-swieq agrikoli filwaqt li d-dhul minn din it-taxxa ghandu
jiffinanzja n-nefqa fil-qasam tal-halib.

Il-kawza prin¢ipali u d-domandi preliminari

Ir-rikorrenti fil-kawza principali, imprizi li jipprodu¢u Il-halib, huma membri ta’
Cooperativa Milka, kumpannija kooperattiva responsabbli, fil-kwalita taghha ta’ “I-
ewwel xerrejja’, ghall-gbir tat-taxxa skont I-Artikolu 11(1) tar-Regolament
Nru 1788/2003.

Somom kbar hafna jintalbu minghand l-imsemmija imprizi bhala hlas ta’ din it-taxxa.

Quddiem il-qrati nazzjonali, ir-rikorrenti fil-kawza prin¢ipali kkontestaw dawn
l-ammonti u dahhlu inkwistjoni l-validita tar-Regolament Nru 1788/2003 u tal-kriterju
ta’ tqassim, stabbilit minn dan ir-regolament, fejn il-kwantita globali ggarantita ghall-
Komunita kollha tinqasam bejn l-Istati Membri u, b’'mod iktar partikolari, tal-
applikazzjoni ta’ dan il-kriterju fir-rigward tar-Repubblika Taljana.

F’dan ir-rigward, huma jinvokaw, b’'mod partikolari, il-ksur tal-prin¢ipji ta’ nondiskri-
minazzjoni u ta’ proporzjonalita.

Rigward il-ksur invokat tal-prin¢ipju ta’ nondiskriminazzjoni, huma jsostnu li, sabiex
tigi ddeterminata b'mod definittiv il-kwantita globali ggarantita ghar-Repubblika
Taljana, il-Komunita hadet inkunsiderazzjoni biss l-informazzjoni moghtija mill-
Istituto nazionale di statistica (Istitut Nazzjonali tal-Istatistika), ghall-produzzjoni tal-
halib ta’sena ta’ referenza wahda, jigifieri s-sena 1983, informazzjoni li kienet serviet ta’
bazi ghall-kalkolu tal-imsemmija kwantita ghas-snin ta’ wara, bil-konsegwenza li
l-produtturi Taljani gew ikklassifikati b’'mod Zzbaljat bhala li kellhom “produzzjoni
zejda”.

Ir-Regolament Nru 1788/2003 jittratta lill-Istati Membri b’defi¢it ta’ produzzjoni u
dawk bi produzzjoni zejda b’'mod identiku, u dan jikkostitwixxi ksur tal-principju ta’
nondiskriminazzjoni li ma jistax jigi ggustifikat fid-dritt Komunitarju. Stat Membru
ikollu deficit ta’ produzzjoni meta, minhabba d-dags tad-domanda interna, ikollu
jimporta I-halib minn Stati Membri ohra.

FP’dak li jikkoncerna l-allegat ksur tal-principju ta’ proporzjonalita, ir-rikorrenti fil-
kawza principali jallegaw li dan in-nuqqas ta’ aggornament tal-volumi prodotti
jippenalizza lill-produtturi z-zghar peress li jimpedixxi l-izvilupp u l-adattament

strutturali taghhom u, f’¢erti kazijiet, jikkomprometti sahansitra l-ezistenza taghhom, u
dan minhabba r-remunerazzjoni insuffi¢jenti ghall-fatturi ta’ produzzjoni.

F'dawn i¢-cirkustanzi, it-Tribunale ordinario di Padova ddecieda li jissospendi
l-proceduri quddiemu u li jaghmel lill-Qorti tal-Gustizzja s-segwenti domandi
preliminari:

“1) Ir-Regolament [Nru 1788/2003, meta jistabbilixxi] taxxa supplimentari fuq

3)

il-produzzjoni tal-halib u tal-prodotti mill-halib li jeccedu l-kwota nazzjonali
attribwita, minghajr ma jiehu inkunsiderazzjoni l-aggornament perijodiku tal-
kwantita attribwita lil kull pajjiz Komunitarju wara kontroll konkret tal-
produzzjoni rispettiva taghhom, huwa kompatibbli mal-Artikolu 32 tat-Trattat u
mal-ghanijiet tal-politika agrikola komuni stipulati f’dan it-Trattat, bhalma huma
t-tkabbir tal-produzzjoni agrikola u l-izvilupp tal-progress tekniku billi jigi zgurat
l-izvilupp razzjonali tal-produzzjoni agrikola u l-ahjar uzu possibbli tal-fatturi ta’
produzzjoni, spe¢jalment tal-haddiema, peressli dan il-mekkanizmu japplika wkoll
ghall-produtturi Taljani tal-halib u tal-prodotti mill-halib u b’hekk i¢cahhadhom
kemm minn livell ta’ ghajxien gust kif ukoll mill-izvilupp minhabba nuqqas ta’
remunerazzjoni xierqa tal-fatturi ta’ produzzjoni u anki ghaliex fir-realta l-Italja
hija pajjiz b’deficit ta’ produzzjoni tal-halib [...] u jkollha timporta I-materja prima
sabiex issostni l-industriji tal-ipprocessar u tal-kummerc¢jalizzazzjoni ta’ prodotti
ta’ kwalita [...]?

Ir-Regolament Nru 1788/2003, iccitat iktar ’il fuq, huwa kompatibbli mal-
Artikolu 33 tat-Trattat KE, li jipprovdi ghall-organizzazzjoni komuni tas-suq
filwaqt 1li fl-istess hin jeskludi kull diskriminazzjoni bejn produtturi jew
konsumaturi tal-Komunita, meta, ghall-kuntrarju, 1-applikazzjoni uniformi tat-
taxxa [...] minghajr distinzjoni effettiva bejn produtturi b’defi¢it ta’ produzzjoni u
dawk bi produzzjoni zejda, twassal ghal diskriminazzjoni kontra l-produtturi
Taljani li jappartjenu ghal pajjiz b’deficit ta’ produzzjoni tal-halib?

Ir-Regolament Nru 1788/2003, iccitat iktar ’il fuq, huwa kompatibbli mal-
Artikolu 34 tat-Trattat KE, li jipprovdi li I-kisba tal-ghanijiet previsti fl-Artikolu 33,

‘ghandha teskludi kull diskriminazzjoni bejn il-produtturi jew konsumaturi tal-
Komunita’, filwaqt li tali diskriminazzjoni hija mahluqga bir-Regolament li, ghall-
finijiet tat-taxxa supplimentari, jitlob kontribuzzjoni uniformi kemm mill-
produtturi ta’ pajjizi bi produzzjoni zejda kif ukoll minn dawk ta’ pajjizi b’defi¢it
ta’ produzzjoni, bhall-Italja?

4) Ir-Regolament Nru 1788/2003 [...] huwa kompatibbli mal-principju ta’ proporz-
jonalitd rikonoxxut mill-Artikolu 5 tat-Trattat KE, li jillimita l-azzjoni tal-
Komunita ghal ‘dak li hu necessarju biex jintlahqu l-ghanijiet ta’ dan it-Trattat’,
filwaqt li I-applikazzjoni uniformi tat-taxxa [...] tmur lil hinn mill-ghan stess tal-
organizzazzjoni komuni tas-suq ghaliex tipperpetwa fil-konfront tal-medja tal-
bdiewa Taljani produzzjoni baxxa, dhul baxx u l-htiega permanenti ta’ ghajnuna
pubblika?”

Fuq id-domandi preliminari

Fuq l-ewwel domanda

Permezz tal-ewwel domanda taghha, il-qorti tar-rinviju qieghda essenzjalment tistagsi
jekk il-fatt li r-Regolament Nru 1788/2003 ma jihux inkunsiderazzjoni, fil-kuntest tad-
determinazzjoni tal-kwantita ta’ referenza nazzjonali, li I-Istat Membru kkoncernat
kellu deficit ta’ produzzjoni jistax jaffettwa l-konformita ta’ dan ir-regolament mal-
ghanijiet previsti b’'mod partikolari fl-Artikolu 33(1)(a) u (b) KE.

L-argumenti tal-partijiet

Ir-rikorrenti fil-kawza princ¢ipali jsostnu li l-kwantita ta’ referenza nazzjonali li giet
iggarantita lir-Repubblika Taljana fl-1983 kienet ibbazata fuq informazzjoni statistika
zbaljata peress li din l-informazzjoni ma kinitx tiehu inkunsiderazzjoni I-fatt li dan
1-Istat Membru kellu deficit ta’ produzzjoni. Ghalhekk, anki wara diversi zidiet ta’ din
il-kwantita minn wara l-imsemmija sena skont il-mekkanizmu previst fir-Regolament
Nru 1788/2003, il-kwantita ta’ referenza nazzjonali li giet attribwita lir-Repubblika
Taljana tikkorrispondi biss ghal nofs il-htigijiet ta’ dan l-Istat. Ghalhekk, peress li
1-produtturi tal-halib Taljani setghu jiksbu I-ghanijiet previsti fl- Artikolu 33 KE biss billi
jagbzu I-kwantita nazzjonali, ir-Regolament Nru 1788/2003 jikser 1-ghanijiet previsti
fl-Artikolu 33 KE.

I1-Kunsill tal-Unjoni Ewropea jsostni li r-rikorrenti fil-kawza principali geghdin jitolbu
skema li fil-kuntest taghha l-iffissar tal-kwoti jkun ibbazat fuq jekk I-Istat Membru
kkoncernat ikollux “produzzjoni zejda” jew “defi¢it ta’ produzzjoni”. Huwa jfakkar,
f’dan ir-rigward, li r-Regolament Nru 1788/2003, billi jzomm il-kwoti tal-halib fil-livell
Komunitarju, ma jagsamx is-suq bil-mod mixtieq mir-rikorrenti fil-kawza principali, u
dan minhabba li 1-Artikolu 34 KE jipprevedi organizzazzjoni Ewropea tas-suq.
Ghalhekk, ikun zball li jintalab li tiddahhal skema specjali ghal Stat Membru b’deficit ta’
produzzjoni bhar-Repubblika Taljana.

[I-Kunsill jenfasizza li 1-iskema ta’ kwoti tal-halib fis-sehh mhijiex inkompatibbli mal-
ghanijiet tal-politika agrikola komuni. Il-legizlatur Komunitarju ghandu, fil-kuntest tal-
Artikolu 33 KE, jizgura l-izvilupp razzjonali tal-produzzjoni agrikola u l-ahjar uzu
possibbli tal-fatturi tal-produzzjoni, kif ukoll jistabbilizza s-swieq. Ghall-finijiet ta’ dan
l-ghan tal-ahhar, il-Kunsill adotta t-taxxa fuq il-kwantitajiet tal-halib ikkummerc¢ja-
lizzati. Issa, il-Qorti tal-Gustizzja ddecidiet li I-istituzzjonijiet jistghu, fid-dawl tal-fatti
jew tac¢-cirkustanzi ekonomi¢i, jaghtu prijoritd temporanja lil wiehed minn dawn
l-ghanijiet.

Ghalhekk, il-Kunsill jikkunsidra li t-taxxa dovuta skont ir-Regolament Nru 1788/2003
ma tiksirx 1-Artikoli 33 KE u 34 KE u li hija applikabbli jkun liema jkun I-Istat Membru li
fih il-produttur ikkoncernat ikun stabbilit.

[I-Kummissjoni tal-Komunitajiet Ewropej issostni li 1-konstatazzjoni konkreta tal-
bilan¢ bejn id-domanda u l-provvista tal-halib fi Stat Membru partikolari, sabiex jigi
ddefinit jekk dan l-Istat Membru ghandux defi¢it ta’ produzzjoni jew le, mhijiex
rilevanti sabiex jinkisbu l-ghanijiet tal-politika agrikola komuni. Hija tippreciza li
-Qorti tal-Gustizzja diga ¢ahdet l-argumenti bbazati fuq id-defi¢it ta’ produzzjoni
bhala element determinanti fl-evalwazzjoni tal-kisba tal-ghanijiet tal-politika agrikola
komuni u li dan ir-ragunament huwa applikabbli b’analogija ghal kawza bhal dik fil-
kawza principali.

Skont il-Kummissjoni, l-introduzzjoni ta’ taxxa fuq il-halib hija konformi mal-ghan li
jigi stabbilizzat is-suq. Rigward l-ghanijiet 1-ohra previsti fl-Artikolu 33 KE, jigifieri z-
zieda fil-produttivita tal-agrikultura u I-izvilupp razzjonali tal-produzzjoni agrikola kif
ukoll l-ahjar uzu possibbli tal-fatturi ta’ produzzjoni, il-Kummissjoni zzid li, wara
l-introduzzjoni tal-iskema tal-kwoti u tat-taxxa, gie osservat fl-Italja:

— tnaqgqis fin-numru ta’ imprizi produttrici, minn 182 000 f1-1988/1989 ghal 49 000 fl-
2006/2007;

— zieda fid-dhul ghal kull baqra tal-halib minn 3 900 ghal 6 000 litru fis-sena, u

— gbiz kostanti tal-prezz medju tal-halib.

Ghalhekk il-Kummissjoni tikkonkludi li minn ezami tal-ewwel domanda ma jirrizulta
ebda element li jista’ jaffettwa l-validita tar-Regolament Nru 1788/2003 minhabba
motivi ta’ inkompatibbilta mal-ghanijiet tal-politika agrikola komuni previsti
fl-Artikolu 33 KE.

Ir-risposta tal-Qorti tal-Gustizzja

— Fuq id-deficit ta’ produzzjoni ta’ Stat Membru bhala wiehed mill-elementi rilevanti
ghall-finijiet tad-determinazzjoni tal-kwantita ta’ referenza nazzjonali.

Ir-rikorrenti fil-kawza prin¢ipali essenzjalment isostnu li s-sistema ta’ determinazzjoni
tal-“kwantita ta’ referenza nazzjonali” fis-sens tar-Regolament Nru 1788/2003 ghandha
tiehu inkunsiderazzjoni wkoll il-fatt li r-Repubblika Taljana ghandha defi¢it ta’
produzzjoni. Issa, ir-Repubblika Taljana ghandha kwantita ta’ referenza li tikkorris-
pondi ghal madwar nofs il-higijiet nazzjonali taghha, filwaqt li, ghall-bqija, hija
obbligata timporta 1-halib mill-Istati Membri l-ohra.

Fdan ir-rigward, ghandu jigi mfakkar li 1-fatt li Stat Membru jkollu deficit ta’
produzzjoni ma jikkostitwixxix wiehed mill-elementi rilevanti ghall-finijiet tad-
determinazzjoni tal-kwantita ta’ referenza nazzjonali (ara, f’dan is-sens, is-sentenza
tal-20 ta’ Settembru 1988, Spanja vs Il-Kunsill, C-203/86, Gabra p. 4563, punt 29).

Ghalkemm huwa veru li I-kwistjoni f’dik is-sentenza kienet dwar tnaqgqis tal-kwantita
ta’ referenza nazzjonali, ghandu madankollu jigi enfasizzat li l-istess ragunament
ghandu jigi applikat ukoll ghaz-zidiet tal-imsemmija kwantita. Fil-fatt, I-“ghan ewlieni”
tar-Regolament Nru 1788/2003 fis-sens tal-premessa 3 tieghu huwa li jigi rrimedjat
l-izbilan¢ bejn il-provvista u d-domanda ghall-prodotti mill-halib fir-rigward kemm
tat-tnaqgqis kif ukoll taz-zidiet tal-kwantita ta’ referenza.

Barra minn hekk, sabiex jinkiseb l-imsemmi ghan, huwa mehtieg sforz ta’ solidarjeta
ugwali min-naha tal-produtturi kollha tal-Komunita (ara s-sentenzi tad-9 ta’ Lulju
1985, Bozzetti, 179/84, Gabra p. 2301, punt 32, u Spanja vs II-Kunsill, i¢¢itata iktar ’il
fuq, punt 29). Fil-fatt, il-mekkanizmu tas-suq agrikolu komuni jipprezumi li 1-Istati
Membri li d-domanda nazzjonali ghall-halib taghhom tecc¢edi 1-provvista taghhom
jistghu jimportaw il-halib, fuq kollox mill-Istati Membri fejn id-domanda ghall-halib
hija inqas mill-provvista. Barra minn hekk, ir-rikorrenti fil-kawza prin¢ipali sostnew
fis-seduta li -kwantita ta’ referenza globali tal-Komunita ma nqabzitx, b’tali mod li
minn dan jista’ jigi konkluz li huma mhumiex isostnu li d-domanda globali ghall-halib
fil-Komunita tagbez il-provvista tal-halib.

Minn dan jirrizulta li t-tehid inkunsiderazzjoni tal-fatt li 1-Istat Membru kkoncernat
ghandu defi¢it ta’ produzzjoni mhuwiex rilevanti fir-rigward tad-determinazzjoni tal-
“kwantita ta’ referenza nazzjonalia” fis-sens tar-Regolament Nru 1788/2003 u li
l-argumenti tar-rikorrenti fil-kawza principali sostnuti f’dan ir-rigward ghandhom jigu
mwarrba.

Ir-rikorrenti fil-kawza principali jsostnu wkoll li t-tehid inkunsiderazzjoni tas-sena
1983 bhala sena ta’ referenza huwa zbaljat peress li din ir-referenza ma gietx stabbilita
skont il-kriterju tad-deficit ta’ produzzjoni tal-Istat Membru kkoncernat.

Ghandu jigi rrilevat, fl-ewwel lok, li mill-punt 34 ta’ din is-sentenza jirrizulta li
l-imsemmi kriterju ma ghandu ebda rilevanza ghall-finijiet tad-determinazzjoni tal-
kwantita ta’ referenza nazzjonali. Dan ir-ragunament jghodd iktar u iktar fir-rigward
tar-rilevanza tal-imsemmi kriterju meta giet stabbilita l-iskema tal-kwantitajiet ta’
referenza mir-Regolament (KEE) Nru 856/84.

Fit-tieni lok, mill-gurisprudenza jirrizulta li, meta l-implementazzjoni mill-Kunsill ta’
politika komuni timplika n-necessita li tigi evalwata sitwazzjoni ekonomika kumplessa,
is-setgha diskrezzjonali tieghu ma tapplikax eskluzivament ghan-natura u ghall-portata

tad-dispozizzjonijiet li ghandhom jittiehdu izda wkoll, sa certu punt, ghall-konstataz-
zjoni tal-informazzjoni bazika fis-sens, b’mod partikolari, li huwa jista’ jibbaza ruhu,
jekk ikun il-kaz, fuq konstatazzjonijiet globali (ara, b’'mod partikolari, is-sentenza tas-
17 ta’ Lulju 1997, SAM Schiffahrt u Stapf, C-248/95 u C-249/95, Gabra p. 1-4475,
punt 25).

Fit-tielet u fl-ahhar lok, ghandu jigi rrilevat li mill-premessa 9 tar-Regolament
Nru 856/84 jirrizulta li d-determinazzjoni tal-kwantita ta’ referenza nazzjonali ghar-
Repubblika Taljana hija bbazata fuq kriterji li huma partikolarment favorevoli. Fil-fatt,
is-sena 1983 intghazlet bhala s-sena ta’ referenza peress li fl-1981 il-gbir tal-produzzjoni
tal-halib f’dan l-Istat kien l-iktar baxx fl-ahhar ghaxar snin, il-qligh medju ghal kull
baqra kien inqas mill-livell medju Komunitarju u z-zieda apparenti ta’ kunsinni bejn
is-snin 1981 u 1983 kienet tikkorrispondi, b’'mod sostanzjali, ghal zvilupp strutturali li
kien jikkonsisti fi tnaqqis ta’ kunsinni diretti kkumpensati minn Zieda ta’ kunsinni lill-
industriji tal-halib.

Ghalhekk, 1-imsemmija argumenti tar-rikorrenti fil-kawza principali dwar I-ghazla tas-
sena 1983 bhala dik ta’ referenza ghandhom jigu mwarrba.

Ir-rikorrenti fil-kawza principali jinvokaw madankollu li, skont is-sentenza tal-
14 ta’ Marzu 2002, L-Italja vs Il-Kunsill (C-340/98, Gabra p. 1-2663), il-fatt li I-Istat
Membru kkoncertnat ikollu defi¢it ta’ produzzjoni ghandu jittiehed inkunsiderazzjoni
fil-kuntest tal-politika komuni tal-halib bl-istess mod bhal fil-kuntest ta’ dik taz-zokkor.

Huwa bizzejjed li jigi rrilevat, f’dan ir-rigward, li l-imsemmi kriterju jissemma
espressament fil-legizlazzjoni Komunitarja dwar I-iskema taz-zokkor li kienet
inkwistjoni fl-imsemmija kawza. Ghall-kuntrarju, li kieku l-legizlatur Komunitarju

ried jipprevedi l-fatt li I-Istat Membru kkoncernat ikollu defi¢it ta’ produzzjoni bhala
wiehed mill-kriterji rilevanti ghall-finijiet tad-determinazzjoni tal-“kwantita ta’
referenza nazzjonali” fis-sens tar-Regolament Nru 1788/2003, huwa seta’ facilment
jaghmel dan permezz ta’ tali riferiment fl-imsemmi regolament. Issa, dan mhuwiex
il-kaz, u b’hekk l-imsemmija argumenti ghandhom jigu mwarrba.

Ghandhom jigu michuda wkoll l-argumenti tar-rikorrenti fil-kawza principali fis-sens li
dawn tal-ahhar huma obbligati jikkofinanzjaw l-ec¢ess li huma mhumiex responsabbli
ghalih. Fil-fatt, skont il-premessa 5 u 1-Artikolu 4 tar-Regolament Nru 1788/2003,
il-produtturi kollha li jikkontribwixxu ghall-produzzjoni zejda ghandhom ikunu
responsabbli lejn 1-Istat Membru ghall-hlas tal-kontribuzzjoni taghhom tat-taxxa
dovuta minhabba s-semplici fatt li jkunu qabzu I-kwantita disponibbli taghhom, b’tali
mod li ma jistax jigi ddeterminat b’'mod iktar preciz liema huma I-produtturi jew l-Istati
Membri li huma responsabbli ghal eventwali produzzjoni zejda tal-halib.

Minn dan kollu li ntqal jirrizulta li 1-fatt li I-Istat Membru kkoncernat ikollu defi¢it ta’
produzzjoni ma jistax jitqies bhala wiehed mill-kriterji rilevanti ghall-finijiet tad-
determinazzjoni tal-“kwantitd ta’ referenza nazzjonali” fis-sens tar-Regolament
Nru 1788/2003.

— Fuq il-konformita tar-Regolament Nru 1788/2003 mal-ghanijiet previsti fl-Arti-
kolu 33(1) KE

L-ewwel nett, ghandu jigi mfakkar li 1-legizlatur Komunitarju ghandu, fil-qasam tal-
politika agrikola komuni, setgha diskrezzjonali wiesgha, li tikkorrispondi ghar-
responsabbiltajiet politi¢i li jaghtuh 1-Artikoli 34 KE sa 37 KE (sentenza tas-17 ta’ Jannar
2008, Viamex Agrar Handel u ZVK, C-37/06 u 58/06, Gabra p. I-69, punt 34).

Rigward b’'mod iktar partikolari l-ghanijiet tal-politika agrikola komuni previsti
fl-Artikolu 33 KE, l-istituzzjonijiet Komunitarji ghandhom jizguraw il-konc¢iljazzjoni
permanenti li tista’ tkun mehtiega minn kontradizzjonijiet eventwali bejn dawn
1-ghanijiet meta dawn jigu kkunsidrati separatament u, jekk ikun il-kaz, jistghu jaghtu lil
wiehed minnhom prijorita temporanja meta dan ikun mehtieg mill-fatti jew ¢irkustanzi
ekonomici li fid-dawl taghhom huma jiehdu d-decizjonijiet taghhom (ara b’mod
partikolari, is-sentenza tad-19 ta’ Marzu 1992, Hierl, C-311/90, Gabra p- [-2061, punt
13 u l-gurisprudenza ¢citata).

Ghandu jigi rrilevat li, skont I-Artikolu 33(1) KE, il-politika agrikola komuni ghandha
bhala ghan:

a) li tkabbar il-produzzjoni agrikola billi tippromwovi progress tekniku u billi
tassigura l-izvilupp razzjonali ta’ produzzjoni agrikola u l-ahjar utilizzazzjoni
possibbli tal-fatturi ta’ produzzjoni, spec¢jalment tan-nies tax-xoghol,

b) li tassigura b'dan il-mod livell gust ta’ ghajxien ghall-popolazzjoni agrikola,
partikolarment billi jkabbar il-qligh individwali tal-haddiema fl-agrikoltura,

c) li taghmel is-swieq stabbli,

d) li tiggarantixxi d-disponibilita tal-provvisti,

e) li tassigura prezzijiet ragonevoli fil-konsenja tal-prodotti lill-konsumatur.”

Issa, ghandu jigi mfakkar li r-Regolament Nru 1788/2003 jaqa’ fil-kuntest tal-ghan li
jigu stabbilizzati s-swieq, ghan imsemmi espressament fl-Artikolu 33(1)(c) KE (ara,
b’analogija, is-sentenza Hierl, ic¢itata iktar ’il fuq, punt 10).

Minn naha, u kif jirrizulta mill-punt 4 ta’ din is-sentenza, l-imsemmi regolament
estenda l-iskema tat-taxxa fuq il-kwantitajiet tal-halib konsenjati li jagbzu kwantita ta’
referenza ddefinita ghal kull Stat Membru.

Min-naha l-ohra, skont il-premessa 3 tar-Regolament Nru 1788/2003, 1-ghan ewlieni
tal-iskema huwa li jitnaqqas l-izbilan¢ bejn il-provvista u d-domanda fis-suq tal-halib u
tal-prodotti mill-halib u li jitnaqqsu l-eccessi strutturali li jirrizultaw minn dan
l-izbilan¢, sabiex b’hekk jintlahaq bilan¢ ahjar fis-suq. Barra minn hekk, skont
il-premessa 22 ta’ dan ir-regolament, it-taxxa prevista minnu hija ddestinata sabiex jigu
stabbilizzati s-swieq agrikoli.

Barra minn hekk, ghandujigi rrilevat li l-kisba tal-imsemmi ghan hija limitata fiz-zmien
u tapplika, kif jirrizulta mill-punt 4 ta’ din is-sentenza, sal-31 ta’ Marzu 2015.

Fdawn i¢-cirkustanzi, minn dan isegwi li, meta ta prijorita temporanja lill-ghan “li
taghmel is-swieq stabbli” fis-sens tal-Artikolu 33(1) KE, il-Kunsill ma qabizx,
bl-adozzjoni tar-Regolament Nru 1788/2003, is-“setgha diskrezzjonali” tieghu fis-
sens tal-gurisprudenza mfakkra fil-punt 45 ta’ din is-sentenza.

Barra minn hekk, ghandu jigi mfakkar li l-istabbilizzazzjoni tas-swieq mhijiex l-uniku
ghan tar-Regolament Nru 1788/2003. Fil-fatt, ghandu jigi rrilevat li mill-kuncett ta’
“ghan ewlieni”, li tirreferi ghalih il-premessa 3 tal-imsemmi regolament, jirrizulta
impli¢itament li dan ma ghandux ghan wiehed.

Rigward b'mod iktar partikolari l-ghanijiet enfasizzati mill-qorti tar-rinviju kif ukoll
mir-rikorrenti fil-kawza principali, minn gurisprudenza stabbilita jirrizulta li l-iskema
ta’ taxxa hija intiza sabiex terga’ tistabbilixxi I-bilan¢ bejn il-provvista u d-domanda fis-
suq tal-halib, suq ikkaratterizzat minn eccessi strutturali, permezz ta’ limitazzjoni tal-
produzzjoni tal-halib u ghalhekk taqa’ fil-kuntest tal-ghan ta’ zvilupp razzjonali tal-
produzzjoni tal-halib kif ukoll, peress li tikkontribwixxi ghal stabbilizzazzjoni tal-qligh
tal-popolazzjoni agrikola kkoncernata, fil-kuntest tal-ghan li jinzamm livell gust ta’
ghajxien ghal din il-popolazzjoni (sentenza tal-25 ta’ Marzu 2004, Azienda Agricola
Ettore Ribaldi ez, C-480/00 sa C-482/00, C-484/00, C-489/00 sa C-491/00, u C-497/00
sa C-499/00, Gabra p. -2943, punt 57 u l-gurisprudenza écitata).

Barra minn hekk, kif tenfasizza 1-Kummissjoni, wara l-introduzzjoni tal-iskema tat-
taxxa, gew osservati fl-Italja, b'mod partikolari, zieda kbira fid-dhul ghal kull baqra tal-
halib fis-sena kif ukoll gbiz kostanti tal-prezz medju tal-halib.

Ghandu jinghad ukoll li, kif sostnew il-Kummissjoni u I-Kunsill, ghall-perijodu mill-
1984/1985 sal-2006/2007, is-somma tal-kwantitajiet ta’ referenza nazzjonali ghall-
ghaxar Stati Membri naqgset b’total ta’ 2%, filwaqt li 1-kwantita ta’ referenza ghar-
Repubblika Taljana zdiedet b'6% u giet iffissata fl-Anness I tar-Regolament
Nru 1788/2003 bhala 10 530 060 tomna.

Barra minn hekk, skont l-Artikolu 1(3) tal-imsemmi regolament, hija prevista
l-possibbilta ta’ revizjonijiet tal-kwantitajiet ta’ referenza nazzjonali stabbiliti fl-Anness
[ ta’ dan ir-regolament skont is-sitwazzjoni generali tas-suq u l-kundizzjonijiet specifici

li jkun hemm f’¢erti Stati Membri, b’tali mod li, skont l-ahhar emenda li saret bir-
Regolament tal-Kunsill (KE) Nru 248/2008, tas-17 ta’ Marzu 2008, li jemenda
r-Regolament (KE) Nru 1234/2007 rigward il-kwoti nazzjonali fuq il-halib (GU L 76
p. 6), il-kwantita ta’ referenza zdiedet favur I-Istati Membri kollha u giet iffissata, ghar-
Repubblika Taljana, bhala 10740661.2 tomniet. Ghalhekk, mhuwiex eskluz li z-zieda
tal-imsemmija kwantita ta’ referenza wasslet ukoll, skont Il-Artikolu 6(5) tar-
Regolament Nru 1788/2003, ghal zieda, fl-imsemmi Stat, tal-kwantitajiet ta’ referenza
individwali.

Fid-dawl ta’ dak kollu li ntqal, ir-risposta ghall-ewwel domanda ghandha tkun li I-fatt li
r-Regolament Nru 1788/2003 ma jihux inkunsiderazzjoni, fil-kuntest tad-determinaz-
zjoni tal-kwantita ta’ referenza nazzjonali, il-fatt li I-Istat Membru kkoncernat jkollu
deficit ta’ produzzjoni ma jistax jaffettwa l-konformita ta’ dan ir-regolament mal-
ghanijiet previsti b’mod partikolari fl-Artikolu 33(1)(a) u (b) KE.

Fugq it-tieni u t-tielet domandi

Permezz ta’ dawn id-domandi, li ghandhom jigu ezaminati flimken, il-qorti tar-rinviju
qieghda essenzjalment tistagsi jekk ir-Regolament Nru 1788/2003 jiksirx il-prin¢ipju ta’
nondiskriminazzjoni sa fejn ma jihux inkunsiderazzjoni, fil-kuntest tad-determinaz-
zjoni tal-kwantita ta’ referenza nazzjonali, il-fatt li I-Istat Membru kkoncernat ikollu
deficit ta’ produzzjoni.

L-argumenti tal-partijiet

Ir-rikorrenti fil-kawza principali essenzjalment isostnu li I-principju ta’ nondiskrimi-
nazzjoni jkopri wkoll il-projbizzjoni li sitwazzjonijiet differenti jigu ttrattati bl-istess
mod. Fil-kawza principali, ir-Regolament Nru 1788/2003 jittratta b’'mod ugwali
sitwazzjonijiet li ma kinux ugwali u li lanqas ma huma ugwali llum ’il gurnata peress li
l-fatt li l-produzzjoni Taljana ghandha defi¢it sostanzjali ma jistax jittiehed
inkunsiderazzjoni, b’tali mod li dan ir-regolament jikser il-prin¢ipju ta’ nondiskrimi-
nazzjoni.

Huma jsostnu wkoll li I-imsemmi nuqqas ta’ trattament ugwali ma jistax ikun gustifikat
ghal ragunijiet oggettivi. Minn naha, ir-referenza ghas-solidarjeta bejn il-bdiewa ma
tistax tkun raguni oggettiva li tiggustifika t-trattament ugwali ta’ sitwazzjonijiet
differenti. Min-naha l-ohra, ma jistax ikun korrett li jigi ddikjarat li 1-produtturi
Ewropej kollha ghandhom jippartecipaw b’'mod ugwali fl-isforz li jigi stabbilizzat is-suq
peress li lI-produtturi li ma ghandhomx produzzjoni Zejda ser jintalbu jaghmlu tajjeb
ghal spejjez i, in parti, mhumiex responsabbli ghalihom.

II-Kunsill isostni li l-osservazzjonijiet tieghu ghall-ewwel domanda jghoddu wkoll ghat-
tieni u t-tielet domandi.

ma jistax, fih inniffsu, ikun l-espressjoni ta’ trattament differenti. Il-Qorti tal-Gustizzja
diga ddecidiet li I-kriterju ta’ determinazzjoni tal-kwantitajiet ta’ referenza nazzjonali,
l-istess bhat-tnaqqis ta’ dawn tal-ahhar, ma jistax johloq diskriminazzjoni ghad-
detriment ta’ Stat Membru minhabba li dan ikollu deficit ta’ produzzjoni.

Barra minn hekk, ir-Repubblika Taljana kienet fl-ahhar mill-ahhar ibbenefikat minn
trattament favorevoli min-naha tal-Komunita f’dak li jikkoncerna d-determinazzjoni
tal-kwantitajiet ta’ referenza, sabiex tigi kkunsidrata s-sitwazzjoni specifika taghha.

[I-Kummissjoni ssostni wkoll li l-iskema ta’ determinazzjoni tal-kwantitajiet ta’
referenza nazzjonali prevista mir-Regolament Nru 1788/2003 hija konformi mal-
principju ta’ specjalizzazzjoni regjonali li jirrikjedi li I-produzzjoni tista’ ssir fil-post
l-iktar adegwat mil-lat ekonomiku. Dan il-prin¢ipju jipprekludi li I-fatt li I-produzzjoni
ta’ oggett specifiku jkollha defi¢it meta mqgabbla mal-konsum tieghu fi Stat Membru
jista’ jkun rilevanti fid-dawl tal-eskluzjoni ta’ kull “diskriminazzjoni” fis-sens tat-tieni
subparagrafu tal-Artikolu 34(2) KE.

Ghalhekk, skont il-Kummissjoni, ir-Regolament Nru 1788/2003 ma jistax ikun invalidu
fid-dawl tal-prin¢ipju ta’ nondiskriminazzjoni.

Ir-risposta tal-Qorti tal-Gustizzja

Ir-rikorrenti fil-kawza principali essenzjalment isostnu li, minhabba 1-fatt li I-produz-
zjoni tal-halib Taljana ghandha deficit, is-sitwazzjoni taghhom hija differenti minn dik
tal-produtturi l-ohra tal-halib, b’'mod partikolari minn ta’ dawk tal-Istati Membiri li
ghandhom produzzjoni zejda. Dan it-trattament differenti jikkawza b’'mod partikolari
pregudizzju lill-produtturi z-zghar.

Fdan ir-rigward, ghandu jigi mfakkar li, skont it-tieni subparagrafu tal-Artikolu 34(2)
KE, l-organizzazzjoni komuni tas-swieq agrikoli ghandha teskludi kull diskriminaz-
zjoni bejn il-podutturi jew konsumaturi tal-Komunita. Skont gurisprudenza stabbilita,

il-prin¢ipju ta’ nondiskriminazzjoni jirrikjedi li sitwazzjonijiet paragunabbli ma jigux
ittrattati b’'mod differenti u li sitwazzjonijiet differenti ma jigux ittrattati b'mod ugwali
sakemm tali trattament ma jkunx oggettivament iggustifikat (sentenza tat-23 ta’ Ottu-
bru 2007, I1-Polonja vs II-Kunsill, C-273/04, Gabra p. 1-8925, punt 86 u l-gurisprudenza
¢citata).

Minhabba f’hekk, rigward l-imsemmi argument, huwa bizzejjed li jigi rrilevat li mill-
punti 30 sa 43 ta’ din is-sentenza jirrizulta li I-fatt li Stat Membru jkollu deficit ta’
produzzjoni ma ghandu ebda rilevanza ghall-finijiet tad-determinazzjoni tal-kwantita
ta’ referenza nazzjonali, b’tali mod li r-rikorrenti fil-kawza principali ma jistghux
isostnu li, ghall-imsemmi motiv invokat, huma qeghdin f’sitwazzjoni differenti minn
dik tal-produtturi tal-halib ta’ Stati Membri ohra.

Issa, anki jekk jitgies li r-Regolament Nru 1788/2003, li japplika minghajr ebda
distinzjoni ghal dawk kollha li ghandhom kwantitajiet ta’ referenza, jolqot fil-fatt
il-produtturi z-zghar iktar mill-produtturi 1-kbar, ghandu jigi kkonstatat li 1-fatt li
mizura mehuda fil-kuntest ta’ organizzazzjoni komuni tas-suq jista’ jkollha konse-
gwenzi differenti ghal certi produtturi, skont in-natura partikolari tal-produzzjoni
taghhom, ma jistax jikkostitwixxi diskriminazzjoni sakemm din il-mizura tkun ibbazata
fuq kriterji oggettivi, adattati ghall-htigijiet tat-thaddim globali tal-organizzazzjoni
komuni tas-suq. Dan huwa l-kaz tal-iskema tal-kwoti tal-halib u tat-taxxa, li hija
amministrata b’tali mod li l-kwantitjiet ta’ referenza individwali huma stabbiliti f’livell
hekk li t-total taghhom ma jagbizx il-kwantita globali ggarantita ta’ kull Stat Membru
(ara, b’analogija, is-sentenza Hierl, ic¢itata iktar il fuq, punt 19 u l-gurisprudenza
Ccitata).

Minn dan isegwi li, fin-nuqqas tal-ezistenza ta’ sitwazzjoni differenti, ir-risposta li
ghandha tinghata ghat-tieni u t-tielet domandi hija li mill-ezami tar-Regolament
Nru 1788/2003 fid-dawl tal-principju ta’ nondiskriminazzjoni ma jirrizulta ebda
element ta’ natura tali li jaffettwa l-validita ta’ dan ir-regolament.

Fuq ir-raba’ domanda

Permezz ta’ din id-domanda, il-qorti tar-rinviju gieghda essenzjalment tistagsi jekk
ir-Regolament Nru 1788/2003 jiksirx il-principju ta’ proporzjonalita sa fejn l-appli-
kazzjoni uniformi tat-taxxa tmur lil hinn mill-ghan ta’ organizzazzjoni komuni tas-suq
u timponi produttivita mnaqqgsa u dhul medjokri ghall-medja tal-bdiewa Taljani.

L-argumenti tal-partijiet

Skont ir-rikorrenti fil-kawza principali, is-sistema tal-kwoti tal-halib fl-Italja tohloq
danni gravi hafna b'mod partikolari ghall-produtturi z-zghar peress li timpedixxi
l-izvilupp ta’ dawn tal-ahhar. Fil-fatt, dawn il-produtturi z-zghar jistghu jibqghu
prezenti fis-suq biss jekk ikun hemm adattament strutturali tal-imprizi, adattament li
jipprezumi zieda fil-produzzjoni, zieda li, ghall-kuntrarju, hija pprojbita minhabba
l-iskema tal-kwoti.

Barra minn hekk, din l-iskema b’ebda mod ma hija adegwata sabiex jinkisbu l-ghanijiet
tal-politika agrikola. L-uniku ghan li ssegwi, ghad-detriment tal-ghanijiet I-ohra, huwa
dak li jigu stabbilizzati s-swieq. Ghalhekk, is-sistema tal-kwoti tikser il-principji
Komunitarji tan-natura ragonevoli u tal-proprozjonalita

I[I-Kunsill isostni li I-legizlatur Komunitarju ghandu setgha diskrezzjonali wiesgha,
b’mod partikolari fir-rigward tal-ghazliet legizlattivi necessarji sabiex tigi implementata
l-politika agrikola komuni. Barra minn hekk, hija biss in-natura manifestament

inadegwata ta’ mizura adottata f’dan il-qasam meta mqabbla mal-ghan li l-istituzzjoni
kompetenti ghandha l-intenzjoni li tilhaq, li tista’ taffettwa 1-legalita ta’ din il-mizura, li
mhuwiex il-kaz fir-rigward tar-Regolament Nru 1788/2003.

[I-Kummissjoni tallega li d-de¢izjoni tar-rinviju ma ghandhiex elementi tali li jippruvaw
in-natura manifestament inadegwata tar-Regolament 1788/2003. Skontha, l-iskema
tal-kwoti u tat-taxxa, minn naha, stabbilizzat is-suq u rrizultat effikaci sabiex tinstab
soluzzjoni ghall-problema tal-produzzjoni zejda u, min-naha l-ohra, hija kompatibbli
ma’ ghanijiet ohra tal-politika agrikola komuni.

Ir-risposta tal-Qorti tal-Gustizzja

Peress li r-Regolament Nru 1788/2003 jaghmel parti integrali mill-politika agrikola
komuni, ghandu jigi mfakkar li, f’dan is-suggett, il-Kunsill ghandu setgha diskrezzjonali
u li l-istharrig gudizzjarju ta’ din is-setgha huwa limitat ghal stharrig tan-natura
manifestament inadegwata ta’ mizura adottata f’dan il-qasam meta mqabbla mal-ghan
li I-istituzzjoni kompetenti jkollha l-intenzjoni li tilhaq (ara, f’dan is-sens, is-sentenzi
tas-16 ta’ Marzu 2006, Emsland-Stirke, C-94/05, Gabra p. 1-2619, punt 54 u 1-
gurisprudenza c¢citata, kif ukoll tal-5 ta’ Marzu 2009, Franza vs II-Kunsill, C-479/07,
punt 63 u l-gurisprudenza ¢citata).

Mill-punti 47 sa 49 ta’ din is-sentenza jirrizulta li l-istabbilizzazzjoni tas-suq tal-halib
tikkostitwixxi I-ghan ewlieni tar-Regolament Nru 1788/2003, li jaga’ taht I-ghan li jigu
stabbilizzati s-swieq imsemmi espressament fl-Artikolu 33(1)(c) KE. Barra minn hekk,
skont il-punti 4 u 50 ta’ din is-sentenza, il-kisba tal-imsemmi ghan hija limitata fiz-
zmien.

B'mod iktar partikolari, mill-punt 49 ta’ din is-sentenza jirrizulta li l-adozzjoni tar-
Regolament Nru 1788/2003 kienet necessarja sabiex jitnaqqas l-izbilan¢ bejn
il-provvista u d-domanda tal-halib u I-prodotti mill-halib kif ukoll sabiex jitnaqqsu
l-eccessi strutturali li jirrizultaw minn dan l-izbilan¢ bil-ghan li jintlahaq bilan¢ ahjar
tas-suq.

Barra minn hekk, kif tosserva I-Avukat Generali fil-punti 9 u 67 tal-konkluzjonijiet
taghha, il-legizlatur Komunitarju ppreveda bhala alternattiva ghall-iskema tat-taxxa
t-tnaqqis tal-prezz ta’ sostenn, li kien ikollu konsegwenzi iktar sfavorevoli fuq id-dhul
tal-produtturi tal-halib mill-introduzzjoni tal-iskema tat-taxxa.

Barra minn hekk, fil-punti 30 sa 43 ta’ din is-sentenza gie rrilevat li I-fatt li 1-Istat
Membru kkoncernat ikollu defi¢it ta’ produzzjoni mhuwiex rilevanti ghall-finijiet tad-
determinazzjoni tal-kwantita ta’ referenza nazzjonali.

Issa, skont il-punt 57 ta’ din is-sentenza, ir-Regolament Nru 1788/2003 huwa konformi
wkoll mal-ghanijiet previsti fl-Artikolu 33(1)(a) u (b) KE.

Ghalhekk ir-Regolament Nru 1788/2003 mhuwiex manifestament inadegwat sabiex
jintlahaq l-ghan li jigu stabbilizzati s-swieq.

Fid-dawl ta’ dak kollu li ntqal, ghandu jigi konkluz li mill-ezami tar-Regolament
Nru 1788/2003 fid-dawl tal-principju ta’ proprozjonalitd ma jirrizulta ebda element ta’
natura tali li jaffettwa l-validita ta’ dan ir-regolament.

Fugq l-ispejjez

Peress li l-procedura ghandha, fir-rigward tal-partijiet fil-kawza prin¢ipali, in-natura ta’
kwistjoni mqajma quddiem il-qorti tar-rinviju, hija dik il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti tal-
Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

1) Il-fatt li r-Regolament tal-Kunsill (KE) Nru 1788/2003, tad-29 ta’ Settembru
2003, li jistabbilixxi taxxa fil-qasam tal-halib u I-prodotti mill-halib, ma jihux
inkunsiderazzjoni, fil-kuntest tad-determinazzjoni tal-kwantita ta’ referenza
nazzjonali, il-fatt li 1-Istat Membru kkoncernat jkollu deficit ta’ produzzjoni

ma jistax jaffettwa l-konformita ta’ dan ir-regolament mal-ghanijiet previsti
b’mod partikolari fl-Artikolu 33(1)(a) u (b) KE.

2) Mill-ezami tar-Regolament Nru 1788/2003 fid-dawl tal-principju ta’ non-
diskriminazzjoni ma jirrizulta ebda element ta’ natura tali li jaffettwa
l-validita ta’ dan ir-regolament.

3) Mill-ezami tar-Regolament Nru 1788/2003 fid-dawl tal-principju ta’ pro-
prozjonalita ma jirrizulta ebda element ta’ natura tali li jaffettwa l-validita ta’
dan ir-regolament.

Firem

